
Sport va harakatli o‘yinlar kafedrasi katta  o‘qituvchisi: 

 

ANNOTATSIYA 

Maqolada futbolchilarning mashg'ulot jarayonida texnik usullarni tezligini 

bajarishdagi, maxsus mashqlardan foydalanish samaradorligi o‘rganildi. Mashg'ulot 

jarayonida texnik usullarni maqsadli aniqligini takomillashtirishda o‘yin talablariga 

mos keladigan fiziologik xarakterdagi mashqlarni bajarish zarur.    

Kalit so‘zlar: texnik usullarni aniqligi, yuqori malakali futbolchilar, mashg'ulot 

jarayoni, texnik tayyorgarlikni nazorati. 

АННОТАЦИЯ 

 В статье изучалась эффективность использования футболистами в 

тренировочном процессе технических приемов скоростного выполнения, 

специальных упражнений. В процессе обучения необходимо выполнять 

упражнения физиологического характера, соответствующие требованиям игры, 

при совершенствовании целевой точности технических приемов. 

Ключевые слова: точность технических приемов, 

высококвалифицированные игроки, тренировочный процесс, контроль 

технической подготовки. 

Yuqorida aytganimizdek, futbolchining tezkorligi -uning bir yo‘nalishdagi tezligi 

bo‘lib qolmay, balki texnik usullarni bajarish tezligi, fikrlash tezligi hamdir. Hozirgi 

zamon futbolining asosiy talablaridan biri futbolni tez boshqara bilishi, ya'ni tezkor 

texnikadir. Ma'lumki, harakat malakalari muayyan jismoniy sifatlar rivoji darajasiga 

bog'liqdir. Jismoniy sifatlar darajasi qanchalik yuqori bo‘lsa, kishining harakat 

imkoniyatlari shunchalik keng bo‘ladi. Futbolda ham xuddi shunday. 

Harakat tezligi va texnik kamoloti bir-biriga mos kelgan futbolchilar texnik 

usullarni yuqori tezlik bilan bajara olish imkoniyatiga ega bo‘ladi. Bundan tashqari, 

vaziyatga bog'liq holda ularni tezda o‘zgartira oladi. Harakat tezligini alohida 

rivojlantiradigan, texnik trenirovkani esa qulay sharoitda bajaradigan o‘yinchilar to‘p 

bilan muayyan tezlikdagina samarali o‘ynay oladilar. Futbolchilar hech qanday 

mone'liksiz sharoitda harakat qilganlarida, ya'ni maydon (joy) va vaqt etishmovchiligi 

bo‘lmaganda, amalda qiyin texnik usullarni ham xatosiz bajara oladilar. Uyin 

vaziyatida esa, ya'ni usulni tez bajarishdan tashqari, bir harakatdan ikkinchisiga tezda 

o‘tish kerak bo‘lganda esa manzara darrov o‘zgarib qoladi. 

To‘pni uzatayotganda harakat tezligi, fikrlash tezligi va bir harakatdan 

ikkinchisiga o‘tish orasidagi o‘zaro bog'liqlik yaqqol ko‘rinadi. To‘pni uzatish uchun, 

avvvlo uni olish kerak, buning uchun esa, ya'ni to‘pni olish uchun eng ma'qul 

pozisiyani tanlagan holda u yoki bu tezlik bilan harakat qilish zarur. Yuqori malakali 

futbolchilar to‘pni olmoq uchun borar ekanlar, maydonni ko‘rib turadilar, to‘p 

uzatishning qaysi yo‘nalishda bajarilishini yugurib keta turib o‘ylab oladilar.  

Tezlik yuqori va o‘yinda aloqalar qanchalik ko‘p bo‘lsa, maydonni ko‘rish ham, 

bir qarorga kelish ham shunchalik qiyin bo‘ladi. Vaqt va joy kam bo‘lgan, shuningdek, 

raqib bilan yakkama-yakka olishib turgan holatda o‘yinchi to‘pni kerakli yo‘nalishda 

va sherigi uchun qulay bo‘lgan joyga uzatishi kerak. Shuning uchun ham taktik-texnik 

harakatlarni tako-millashtirish mashqlari o‘yin vaziyatiga juda yaqinlash-tirilgan 

sharoitda o‘tkazilishi kerak, shundagina harakat va fikrlash tezligi, bir harakatdan 

ikkinchisiga o‘tish va texnik usullarni bajarish futbolchilarning tezligi bilan uzviy 

bog'lanib ketadi. 

Epchillikni tarbiyalash 

Epchillik - bu murakkab kompleks sifat bo‘lib, uni baholash uchun yagona mezon 

topish qiyin. V.A. Zasiorskiyning fikricha, quyidagilar epchillikni o‘lchash imko-nini 

berishi mumkin: vazifalarning murakkabligi, uning aniq va o‘z vaqtida bajarilishi 

(futbolda bu vaqt vaziyatni o‘zgartirishdan to javob harakati boshlangan daqiqagacha 

bo‘lgan eng kam vaqtdir). Futbolchilarning chaqqonligi avvalo futbol maydo-nida 

doimo o‘zgarib turuvchi vaziyatda to‘pni olib yurganda keyin to‘psiz qilgan 

harakatlarda namoyon bo‘ladi.  

To‘pni olib yurish, kimga uzatishni tanlash va to‘p tepish o‘yinchidan juda keng 

koordinasion imkoniyatlarni ko‘rsa-tishni talab etadi. Agar bunga futbolchilarning 

harakat va texnik faoliyati yakkama-yakka olushuvlar va turli dastlabki holatlar 

asnosida o‘tishini (o‘zidan oshirib urish, Duma-latib urish, sakrab turib bosh bilan urib 

yuborish va hokazolar), o‘yin shart-sharoitining doimo o‘zgarib turishini (yomg'ir, 

issiq, o‘tli, erli maydon, tabiiy va sun'iy ravishda yoritilish) ham qo‘shadigan bo‘lsak, 

unda o‘yin faoliyatining samarali bo‘lishi uchun rivojlangan epchillik sifatlari 

futbolchi uchun qanchalik muhim ekanligi o‘z-o‘zidan tushunarlidir. Usullarni qay 

darajada tez, aniq va o‘z vaqtida bajara olishi o‘yinchining o‘zidagi harakatlantiruvchi 

apparatni boshqara olishi va harakat qobiliyatining rivojlanishi darajasiga bog'liqdir.  

Epchillik sifatlarini takomillashtirishda rang-barang yangi harakatlar turkumini 

egallab olish kerak, shundagina ma'lum malakalar bazasida noma'lumlari oson 

o‘zlashtiriladi. Sport nazariyasida "ekstrapolyasiya", ya'ni (ma'lum harakat 

malakalariga asoslanib) to‘satdan paydo bo‘lgan sharoitga javob harakatini darhol tuza 

olish qobiliyati tushunchasi keng ko‘llaniladi. Futbolda oshirib tepish bu tushunchaga 

misol bo‘la olishi mumkin.  

Odatda, trenirovka chog'ida bu elementga ko‘p e'tibor berilmaydi. Biroq, boshqa 

chora qolmagan vaziyatlarda futbolchilar ko‘pincha o‘zidan oshirib tepishni 

qo‘llaydilar. O‘yinchilarda boshqa harakat malakalari turkumi serob bo‘lganligi uchun 

yuzaga kelgan vaziyatga bog'liq holda bu harakatdan foydalanishlari mumkin. 

